
ISH KUCHIDAN SAMARALI FOYDALANISH VA 
NORASMIY BANDLIKNI SOYADAN CHIQARISH 

BOʻYICHA TAKLIFLAR ISHLAB CHIQISH

Pulatov Dilshod Xaqberdiyevich
prof., DSs., Iqtisodiyot va moliya vazirligi huzuridagi 

Budjet-soliq ilmiy tadqiqotlari instituti direktorining birinchi oʻrinbosari

Maxkamova Shaxlo Yulchiyevna
porf., PhD., Ijtimoiy sohani moliyalashtirishni tahlil 
qilish va takomillashtirish loyihasi boʻlim boshligʻi

Absamatov Baxrom Danakulovich
Ijtimoiy sohani moliyalashtirishni tahlil 

qilish va takomillashtirish loyihasi bosh mutaxassisi
Toshkent davlat Iqtisodiyot universiteti mustaqil izlanuvchisi

Annotatsiya. Maqolada norasmiy bandlik ulushini qisqartirish hamda mehnat resurslari balansini zamonaviy yondashuvlar 
asosida shakllantirish, norasmiy bandlikni kamaytirish, o‘zini o‘zi band qilishni davlat tomonidan qo‘llab-quvvatlash, soliq 
sohasida qulayliklar yaratish, tadbirkorlikni raqamlashtirish va rivojlantirish orqali qo‘shimcha ish o‘rinlarini tashkil etish 
yuzasidan tahlillar amalga oshirilgan hamda taklif va tavsiyalar keltirilgan.

Kalit soʻzlar: mehnat bozori, rasmiy va norasmiy bandlik, yashirin iqtisodiyot, o‘zini o‘zi band qilishi, mehnatga layoqatli 
aholi, soyadan chiqarish.
Abstract. In the article, analyzes were carried out on reducing the share of informal employment and forming the balance 
of labor resources based on modern approaches, reducing informal employment, supporting self-employment by the 
state, creating conveniences in the tax field, creating additional jobs by digitizing and developing entrepreneurship, as 
well as suggestions and recommendations.

Key words: labor market, formal and informal employment, hidden economy, self-employment, working population.
Аннотация. В статье проведен анализ снижения доли неформальной занятости и формирования баланса 
трудовых ресурсов на основе современных подходов, сокращения неформальной занятости, государственной 
поддержки самозанятости, создания льгот в налоговой сфере, создания дополнительных рабочих мест за счет 
цифровизации и развития предпринимательства, а также даны предложения и рекомендации.

Ключевые слова: рынок труда, формальная и неформальная занятость, скрытая экономика, самозанятость, 
работающее население.

K I R I S H
Mamlakatimizda norasmiy bandlik ulushini qisqartirish hamda mehnat resurslari balansini zamonaviy 

yondashuvlar asosida shakllantirish maqsadida norasmiy bandlikni kamaytirish bo‘yicha ta’sirchan yangi 
mexanizmlarni joriy etish, shuningdek, o‘zini o‘zi band qilishni davlat tomonidan qo‘llab-quvvatlash, soliq 
sohasida qulayliklar yaratish, tadbirkorlikni raqamlashtirish va rivojlantirish orqali qo‘shimcha ish o‘rinlarini 
tashkil etish asosiy vazifalardan biri bo‘lib qolmoqda.

M A V Z U G A  O I D  A D A B I Y O T L A R  S H A R H I
Norasmiy bandlik tushunchasi ilk bor 1970-yillarda kiritilgan bo‘lsa-da, uning ilmiy asoslari va ta’riflari turli 

iqtisodiy maktablar tomonidan rivojlantirilgan.

Keith Hart bu atamani birinchilardan bo‘lib 1970-yillarda Afrika iqtisodiyotini o‘rganish jarayonida kiritgan. 
Uning tadqiqotlari norasmiy sektorni “marginal” emas, balki iqtisodiy hayotning ajralmas qismi sifatida talqin 
qilishga asos yaratgan.

Xalqaro Mehnat Tashkiloti (XMT – ILO) norasmiy iqtisodiyotni o‘rganish bo‘yicha eng yirik xalqaro 
institutlardan biri hisoblanadi. XMTning “Decent Work” (Munosib mehnat) konsepsiyasi norasmiy bandlikni 
nafaqat daromad manbai, balki ijtimoiy himoya, mehnat huquqlari va ishtirok nuqtayi nazaridan tahlil qiladi. 
XMT tadqiqotlariga ko‘ra, norasmiy bandlarning 60 foizdan ortig‘i ayollar bo‘lib, ular eng zaif ijtimoiy qatlamni 
tashkil etadi.

Jahon banki va OECD tadqiqotlarida norasmiy sektor bilan “soyadagi iqtisodiyot” o‘rtasidagi uzviy bog‘liqlik 
yoritilgan. Ularning tahlillarida norasmiylikning soliq bazasiga ta’siri, korrupsiya xavfi va raqobat muhitining 
nosog‘lomlashuvi kabi makroiqtisodiy oqibatlarga alohida e’tibor qaratilgan.

Hernando de Soto esa norasmiy iqtisodiyotning ildiz sabablarini davlatning ortiqcha regulyatsiyasi, 
murakkab soliqlar tizimi va ro‘yxatdan o‘tishdagi ma’muriy to‘siqlar bilan bog‘laydi. Uning nazariyasiga ko‘ra, bu 
omillar kichik tadbirkorlarni “soyaga” o‘tishga majbur qiladi.

R. Gaidai va hamkorlarining tadqiqotlari shuni ko‘rsatadiki, norasmiy ishchilarni rasmiylashtirishdagi asosiy 
motivatsiya pensiya va tibbiy sug‘urtaga ega bo‘lishdir. Ular ijtimoiy sug‘urtani soliqdan ajratish, soddalashtirilgan 
hamda ixtiyoriy to‘lov tizimlarini joriy etishni samarali mexanizm sifatida tavsiya etadilar.

T A D Q I Q O T  M E T O D O L O G I YA S I
Ushbu maqoladagi empirik tahlil O‘zbekiston uchun 2016-yildan 2024-yilgacha bo‘lgan davrni qamrab 

oluvchi tizimli vaqt qatorlari ma’lumotlari to‘plamiga asoslangan. Asosiy maqsad — mavjud mehnat resurslaridan 
samarali foydalanish orqali ishlab chiqarish sur’atini oshirish, soyadagi bandlikni rasmiy iqtisodiyotga jalb etish 
orqali budjet tushumlarini kengaytirish va ijtimoiy himoyani yaxshilashdir. Tadqiqotda Milliy statistika qo‘mitasi 
ma’lumotlaridan foydalanilgan. Ushbu izlanish doirasida mavjud mehnat resurslari va ulardan samarali 
foydalanish yo‘llari, shuningdek, norasmiy bandlikni rasmiy iqtisodiyotga o‘tkazishdan kutilayotgan iqtisodiy va 
ijtimoiy samaradorlik tahlil qilinadi.

T A H L I L  V A  N A T I J A L A R
O‘zbekistonda norasmiy sektorda band bo‘lganlar soni so‘nggi yillarda ma’lum darajada kamaygan. 

Norasmiy bandlar ulushi 2018-yilda 58,3 foizdan 2024-yilda 47,6 foizgacha qisqargan. Xalqaro Mehnat 
Tashkilotining hisob-kitoblariga ko‘ra, dunyo bo‘yicha mehnatga layoqatli aholining 60 foizdan ortig‘i yoki qariyb 
2 milliard kishi norasmiy bandlikdan daromad oladi. Shunga qaramay, Xalqaro Mehnat Tashkiloti ma’lumotlariga 
binoan, mamlakatimizda bu ko‘rsatkich nisbatan yuqori darajada saqlanib qolmoqda1.

Global integratsiyalashuv jarayonlarini inobatga olgan holda, norasmiy bandlikni aniqlashda ta’riflar 
moslashuvchan va turli ish turlarini qamrab oladigan tarzda bo‘lishi zarur. Ijtimoiy himoyasiz norasmiy 
bandlarning malakasini tizimli oshirish, ularni ijtimoiy sug‘urta tizimiga jalb etish va himoya qilish muhim 
ahamiyat kasb etadi. Shu bilan birga, norasmiy ish beruvchilar reestrini yuritishni joriy etish hamda texnika 
xavfsizligi choralarini kuchaytirish zarur. Bundan tashqari, chet elda faoliyat yuritayotgan mehnat migrantlarini 
pensiya tizimiga jalb etish ham dolzarb yo‘nalishlardan biridir.

Soyadan chiqarish mexanizmlarini qo‘llash natijasida kutiladigan budjet tushumlari va xarajatlari hisoblab 
chiqiladi. O‘zbekiston Respublikasi Prezidentining “O‘zbekiston–2030” strategiyasi to‘g‘risidagi farmonida 
aholini daromadli mehnat bilan band qilish, ijtimoiy sug‘urta tizimini takomillashtirish orqali mehnatga layoqatli 
aholining, shu jumladan yoshlar va nogironligi bo‘lgan shaxslarning barqaror va samarali bandligini ta’minlash, 
ishsizlik darajasini 7 foizgacha tushirish, fuqarolarni davlat hisobidan kasb-hunarga o‘qitish hamda zamonaviy 
texnika va texnologiyalardan foydalanish bo‘yicha ularning kasbiy ko‘nikmalarini rivojlantirish masalalariga 
alohida e’tibor qaratilgan. Shu bilan birga, oilaviy tadbirkorlik asosida bandlikni ta’minlaganlarga imtiyozli 
kreditlar ajratish ham nazarda tutilgan.

Yaratilayotgan ish o‘rinlarini hisobga olish maqsadida Vazirlar Mahkamasining “Yaratilgan yangi ish o‘rinlarini 
hisobga olish tartibi to‘g‘risidagi nizomni tasdiqlash haqida”gi qarori bilan tegishli nizom qabul qilingan. Ushbu 
tartibga ko‘ra, jismoniy shaxslar tomonidan yaratilgan yangi ish o‘rinlari — yangi tashkil etilgan yakka tartibdagi 
tadbirkorlar, ularning yollanma xodimlari, usta-hunarmandlarning shogirdlari, o‘zini o‘zi band qilgan fuqarolar va 
dehqon xo‘jaliklari asosida tashkil etilgan ish o‘rinlari — Davlat soliq qo‘mitasining avtomatlashtirilgan dasturi 
orqali hisobga olinadi.

1	 https://global-workplace-law-and-policy.kluwerlawonline.com/2019/10/16/informal-employment-new-forms-of-work-and-
enforcement-of-labour-rights/	

O‘zbekiston Respublikasi Prezidentining 17.01.2025-yildagi “2025-yilda aholi bandligini taʼminlash va 
kambagʻallikni qisqartirish chora-tadbirlari toʻgʻrisida”gi PQ-12-son2 qarorida hududlarda aholi bandligini 
ta’minlash, ularni tadbirkorlikka jalb etish va daromadlarini oshirish bo‘yicha yangi yondashuvlarni keng joriy 
etish, mahallalarda ehtiyojmand aholi bilan manzilli ishlashni tashkil etish, ijtimoiy xizmatlar ko‘lamini kengaytirish 
hamda mavjud resurslar, imtiyozlar va preferensiyalardan samarali foydalanish orqali yuqori daromadli ish 
o‘rinlarini yaratish va kambag‘allikni kamaytirish maqsad qilingan. Shuningdek, 2022-yilda qabul qilingan 
“Norasmiy bandlik ulushini qisqartirish hamda mehnat resurslari balansini zamonaviy yondashuvlar asosida 
shakllantirish chora-tadbirlari to‘g‘risida”gi qarorga muvofiq o‘zini o‘zi band qilgan, yakka tartibdagi tadbirkorlar, 
tomorqa egalari, kasanachilar va hunarmandlar uchun bir qator imtiyoz va preferensiyalar belgilangan.

Shu nuqtayi nazardan, mamlakatimizda aholi bandligini ta’minlash va ularni yashirin sektordan chiqarish 
maqsadida o‘zini o‘zi band qilish amaliyoti keng joriy etilmoqda. 2024-yil holatiga ko‘ra, 2,8 milliondan ortiq 
fuqaro o‘zini o‘zi band qilgan shaxs sifatida ro‘yxatdan o‘tgan va o‘z faoliyatini oshkoralik bilan davom ettirmoqda. 
Biroq aholini bandligini ta’minlashga oid imtiyozlarga qaramay, pensiya ta’minoti uchun ijtimoiy soliqni ixtiyoriy 
ravishda to‘layotgan o‘zini o‘zi band qilgan fuqarolarning ulushi jami 10 foizdan kamni tashkil etadi3. 

Mehnat bozori an’anaviy bozorlar kabi talab va taklif asosida shakllanadi va rivojlanadi. Shu nuqtayi 
nazardan, mehnat bozori tarkibini o‘rganish, ilmiy tadqiqotlar olib borish va unga ta’sir etuvchi omillarni chuqur 
tahlil qilish zarur. Mehnat bozoriga ta’sir ko‘rsatuvchi omillarni aniqlash bu sohadagi strategik qarorlarni 
asoslash uchun muhim ahamiyat kasb etadi. Mehnat resurslari tarkibi bo‘yicha tuzilgan 1-jadvalda 2010-yildan 
2024-yilgacha bo‘lgan davrda mehnat resurslarining o‘zgarish dinamikasi aks etgan. So‘nggi o‘n yillik tahlillar 
shuni ko‘rsatadiki, mehnat resurslari va mehnatga layoqatli aholi hajmi 20 foizga, iqtisodiy faol aholi esa 23 
foizga oshgan. Shu bilan birga, ishsiz sifatida rasmiy ro‘yxatdan o‘tganlar soni 15 foizdan ortiq kamaygan. 
Ushbu ko‘rsatkichlar mehnat bozorida talab va taklif mexanizmlarining faol ishlayotganini, ya’ni iqtisodiyotdagi 
ishchi kuchi muvozanati shakllanayotganini ko‘rsatadi. Shu sababli, mehnat bozori rivojlanishining asosiy 
yo‘nalishlarini aniqlashda aynan talab-taklif munosabatlarini, ishchi kuchi malakasini va iqtisodiy o‘sish bilan 
bog‘liqligini tizimli ravishda baholash muhimdir (1-jadval).

1-jadval. Mehnat resurslarining tarkibi boʻyicha yillar kesimida oʻzgarish dinamikasi4 ming.kishi

№ Turlari 2010y. 2015y. 2020y. 2024y. 2024-yilning 2010-yilga 
nisbatan oʻzgarishi %

1 Mehnat resurslari 16 726,0 18 276,1 19 158,2 19 997,3 119,6
2 Mehnatga layoqatli aholi 16 726,0 18 276,1 19 158,2 19 997,3 119,6
3 Iqtisodiy faol aholi 12 286,6 13 767,7 14 797,4 15 096,4 122,9
4 Iqtisodiyotda bandlar 11 628,4 13 058,3 13 236,4 14 260,0 122,6

5 Rasmiy ravishda roʻyhatga olingan 
ishsizlar soni 16,2 2,7 37,1 13,7 84,8

Respublika miqyosida norasmiy band bo‘lgan mehnat resurslarini tarmoqlar bo‘yicha tahlil qiladigan 
bo‘lsak, qishloq, o‘rmon va baliqchilik xo‘jaliklari yetakchilik qilayotganligini ko‘rishimiz mumkin. Keyingi 
o‘rinlarda boshqa turdagi xizmat ko‘rsatish, ulgurji va chakana savdo, qurilish, ishlab chiqarilayotgan sanoat va 
boshqalar tashkil qiladi. Yillar davomida norasmiy bandlar soni qisqarish tendensiyasiga ega bo‘lib, faqatgina 
qurilish sohasida o‘sish kuzatilgan (2-jadval; 1-rasm).

2-jadval. Norasmiy bandlikning xalq xoʻjaligi tarmoqlari kesimida oʻzgarish dinamikasi5 ming.kishi

Tarmoq nomi 2018y. 2021y. 2024y.

Qishloq, oʻrmon va baliq xoʻjaligi 2474,2 2720,8 2227,8
Togʻ-kon sanoati va ochiq konlarni ishlash 2,0 2,1 1,8
Ishlab chiqaradigan sanoat 840,4 843,7 749,1

Elektr, gaz, bugʻ bilan taʼminlash va havoni konditsiyalash 0,0 1,0 1,0

Suv bilan taʼminlash; kanalizatsiya tizimi, chiqindilarni yigʻish va utilizatsiya qilish 6,7 7,5 5,5

2	 https://lex.uz/uz/docs/-7327821
3	 “Oʻzini oʻzi band qilish faoliyatini amalga oshirish yoʻnalishidagi mavjud imkoniyatlar va muammolar tahlili” T-2024 y, 3 b
4	 https://stat.uz/uz/-sayti maʼlumotlari.
5	 Milliy statistika qoʻmita maʼlumotlari asosida tayyorlandi.

Tarmoq nomi 2018y. 2021y. 2024y.

Qurilish 981,3 997,1 1052,2

Ulgurji va chakana savdo; motorli transport vositalari va mototsikllarni taʼmirlash 1022,4 1060,4 920,4

Tashish va saqlash 432,4 459,0 398,3
Yashash va ovqatlanish boʻyicha xizmatlar 213,8 236,2 206,4
Axborot va aloqa 16,1 11,8 9,7
Moliyaviy va sugʻurta faoliyati 0,0 0,2 0,2
Koʻchmas mulk bilan operatsiyalar 24,4 20,3 15,6
Boshqarish boʻyicha faoliyat va yordamchi xizmatlar koʻrsatish 15,9 0,0 0,0
Taʼlim 85,0 88,6 78,0
Sogʻliqni saqlash va ijtimoiy xizmatlar koʻrsatish 155,1 132,6 117,0
Sanʼat, koʻngil ochish va dam olish 30,4 28,1 22,8
Boshqa turdagi xizmatlar koʻrsatish 1464,5 1072,7 984,8
jami 7764,6 7682,1 6790,6

1-rasm. Oʻzbekistonda iqtisodiy faoliyat turlari boʻyicha norasmiy mehnat bilan band boʻlgan aholi soni (ming 
kishi)6

Norasmiy mehnat bilan band bo‘lgan aholini legallashtirishdan olinishi mumkin bo‘lgan o‘rtacha bir oylik 
(yillik) daromadni ko‘rib chiqadigan bo‘lsak, 1-ssenariyda yillar kesimida o‘rtacha oylik ish haqini norasmiy 
band bo‘lganlarga ko‘paytirish orqali hisoblanishi mumkin bo‘lgan o‘rtacha bir oylik ish haqini aniqlash mumkin. 
Ushbu summa 2018-yilda 11 977,7 mlrd so‘mni, 2021-yilda 20 449,8 mlrd so‘mni va 2024-yilda 29 886,6 mlrd 
so‘mni tashkil qilgan. Endi bu summadan soliq hisoblanganda, 2024-yilda 3 586,4 mlrd so‘m daromad solig‘i 
hamda ma’lum sohalarga berilgan imtiyozlar va norasmiy migrantlar hisobga olinmagan holatda 3 586,4 mlrd 
so‘m pensiya jamg‘armasiga ijtimoiy soliq sifatida ajratilishi mumkin bo‘lgan.

2-ssenariyda esa eng kam ish haqiga nisbatan oladigan bo‘lsak, 2018-yilda 3 897,5 mlrd so‘m, 2021-
yilda 5 740,8 mlrd so‘m va 2024-yilda 7 843,1 mlrd so‘mni tashkil qilgan. 2024-yilda hisoblangan eng kam ish 
haqidan bir oylik daromad solig‘i 941,2 mlrd so‘mni va shuncha miqdorda ijtimoiy soliqni tashkil qilishi mumkin 
bo‘lgan (3-jadval).

6	  Manba: Oʻzbekiston Milliy statistika qoʻmitasi qoʻmitasi maʼlumotlari asosida muallif tomonidan ishlab chiqildi.

3-jadval

Norasmiy mehnat bilan band boʻlgan aholini legallashtirishdan olinishi mumkin boʻlgan oʻrtacha bir oylik, yillik daromad7

Norasmiy mehnat 
bilan band 
boʻlgan aholining 
legallashtirish turlari

2018y. 2021y. 2024y.

ming 
kishi soʻm mlrd. 

soʻm
ming 
kishi soʻm mlrd. 

soʻm
ming 
kishi soʻm mlrd. 

soʻm

1-ssenariy

Iqtisodiy faoliyat 
turlari boʻyicha 
norasmiy mehnat 
bilan band 
boʻlgan aholini 
legallashtirishdan 
olinishi mumkin 
boʻlgan oʻrtacha bir 
oylik ish haqi

7 764,6 1 542 598 11 977,7 7 682,1 2 662 003 20 449,8 6 790,6 4 401 168 29 886,6

2-ssenariy

Iqtisodiy faoliyat 
turlari boʻyicha 
norasmiy mehnat 
bilan band 
boʻlgan aholini 
legallashtirishdan 
olinishi mumkin 
boʻlgan bir oylik eng 
kam ish haqi

7 764,6 501 959,5 3 897,5 7 682,1 747 300 5 740,8 6 790,6 1 155 000 7 843,1

3-ssenariy

Iqtisodiy faoliyat 
turlari boʻyicha 
norasmiy mehnat 
bilan band boʻlgan 
aholi oʻzini-oʻzi band 
qilish orqali byudjetga 
toʻlovi (yillik ijtimoiy 
soliq) bazaviy 
hisoblash miqdori

7 764,6 184 300 1 431,0 7 682,1 245 000 1 882,1 6 790,6 375 000 2 546,5

3-ssenariy: Yakka tartibdagi tadbirkorlar va o‘zini o‘zi band qilish hisobiga esa 2024-yilda 6 790,6 ming 
kishi bazaviy hisoblash miqdori — 375,0 ming so‘mdan yillik ijtimoiy soliq to‘lagan taqdirda 2 546,5 mlrd so‘m 
yillik hisobda ijtimoiy soliq to‘lagan bo‘lgan bo‘lardi.

O‘zini o‘zi band qilish tartibining joriy etilishi natijasida ishlab turgan tadbirkorlarning o‘z faoliyatini to‘xtatib, 
o‘zini o‘zi band qilgan (O‘O‘BQ) sifatida qayta ro‘yxatdan o‘tish holati kuzatilgan. Tadbirkorlik faoliyatini yuritishda 
yakka tartibdagi tadbirkor (YATT) toifasidan o‘zini o‘zi band qilish toifasiga o‘tgan shaxslar haqidagi ma’lumotlar 
4-jadvalda keltirilgan (4-jadval) 8. 

7	  Manba: Muallif tomonidan Milliy statistika qoʻmitasi maʼlumotlari asosida tayyorlandi https://stat.uz/
8	  “Oʻzini oʻzi band qilish faoliyatini amalga oshirish yoʻnalishidagi mavjud imkoniyatlar va muammolar tahlili”. T - 2024 y, 10 b

4-jadval. Tadbirkorlik faoliyatini yuritishda YATT toifasidan oʻzini oʻzi band qilish toifasiga oʻtgan shaxslar haqida 
maʼlumot9

Faoliyat turi

Navoiy viloyati Toshkent sh.
 (Chilonzor tumani)

Faoliyatini 
toʻxtatgan 

YATTlar soni

OʻOʻBQ sifatida 
qayta roʻyxatdan 
oʻtgan YATTlar 

soni

Faoliyatini 
toʻxtatgan 

YATTlar soni

OʻOʻBQ sifatida 
qayta roʻyxatdan 
oʻtgan YATTlar 

soni

Yoʻlovchilarni yengil avtotransport 
vositalarida tashish 73 60 (82%) 35 25 (71%)

Sartaroshlik xizmatlari, manikyur, pedikyur, 
kosmetolog xizmatlari va shunga oʻxshash 
boshqa xizmatlar

38 30 (79%) 79 13 (17%)

Milliy non va patir tayyorlash va sotish 45 22 (49%) 13 4 (31%)

Tikuv, moʻyna, charm va trikotaj buyumlarni 
va h k 61 28 (46%) - -

Navoiy viloyatida 2024-yilning may holatida 8 247 ta faoliyat yuritayotgan yakka tartibdagi tadbirkor mavjud 
bo‘lsa, 2021–2024-yillar davomida 1 598 nafar (16,2 foiz) yakka tartibdagi tadbirkor faoliyatini vaqtincha 
to‘xtatib yoki tugatib, o‘zini o‘zi band qilgan shaxs sifatida qayta ro‘yxatdan o‘tgan va o‘z faoliyatini davom ettirib 
kelmoqda.

Mehnat faoliyatini rasmiy olib borish bilan ishchi bir qator imtiyozlarga ega bo‘ladi. Xususan, ijtimoiy 
himoyalanganlik, ish stajiga ega bo‘lish, mehnat sharoitlarining kafolatlanganligi va boshqa ijtimoiy imkoniyatlar 
ta’minlanadi.

X U L O S A  V A  T A K L I F L A R
Norasmiy bandlikni qisqartirish va ish bilan bandlikni rasmiylashtirish bo‘yicha tahlillar shuni ko‘rsatadiki, 

bu jarayon iqtisodiy o‘sishni jadallashtirish, ijtimoiy barqarorlikni mustahkamlash va avlodlar o‘rtasida teng 
imkoniyatlar yaratishda muhim imkoniyatlarga ega. Hisobot ma’lumotlariga ko‘ra, norasmiy ishchilarning 
mehnat huquqlarini himoyalash, ta’lim va kasbiy rivojlanish imkoniyatlarini kengaytirish hamda ijtimoiy himoya 
tizimlariga jalb etish orqali ularning hayot sifati bosqichma-bosqich yaxshilanmoqda.

Ijtimoiy qo‘llab-quvvatlash tizimlari kuchaytirilishi natijasida mehnat bozori segmentlari o‘rtasidagi tafovutlar 
kamayadi va barqaror bandlik muhitini shakllantirish uchun yangi imkoniyatlar paydo bo‘ladi. Bu jarayon 
qashshoqlikni kamaytirish, norasmiy mehnatni rasmiy sektorga o‘tkazish va inson kapitalini rivojlantirishga 
xizmat qiladi.

Norasmiy mehnat faoliyati bilan shug‘ullanayotgan shaxslar uchun istiqbolli yo‘nalishlar quyidagicha 
ko‘rinadi:

Ta’lim va inson kapitaliga sarmoya kiritish orqali yangi kasbiy imkoniyatlar ochiladi, bu esa mehnat 
unumdorligini oshiradi. Kasbiy tayyorgarlik va qayta o‘qitish dasturlarini kengaytirish natijasida ishchilar 
zamonaviy kasblarni egallash imkoniyatiga ega bo‘ladi. Amaliy ko‘nikmalarni tan olish tizimining joriy etilishi 
ularning malakasini rasmiy e’tirof etish imkonini beradi. Ijtimoiy himoya mexanizmlarining kengayishi esa 
ishchilarning farovonligini ta’minlash bilan birga, ularni faol iqtisodiy ishtirokchi sifatida shakllantiradi.

Moliyaviy jihatdan barqaror norasmiy ishchilar uchun esa rasmiylashtirish jarayonini rag‘batlantirish, 
soliqlarda imtiyozlar berish va ijtimoiy sug‘urta tizimlarini kengaytirish orqali ular uchun yanada jozibador sharoit 
yaratiladi. Ish beruvchilar bilan mehnat munosabatlarini qonuniylashtirish esa o‘zaro ishonchni mustahkamlab, 
iqtisodiy faoliyatning shaffofligini oshiradi.

Prognoz sifatida aytish mumkinki, bosqichma-bosqich amalga oshirilayotgan bu chora-tadbirlar natijasida 
mehnat bozorining rasmiy sektori kengayadi, ijtimoiy barqarorlik mustahkamlanadi va inson kapitaliga 
yo‘naltirilgan investitsiyalar natijasida iqtisodiyotning raqobatbardoshligi yanada ortadi.

9	  Manba: “Oʻzini oʻzi band qilish faoliyatini amalga oshirish yoʻnalishidagi mavjud imkoniyatlar va muammolar tahlili”. T - 2024 y, 10 b.

Takliflar:
1.	 Norasmiy bandlikni tavsiflashda turli mamlakatlar uchun mos keladigan, egiluvchan va har xil ish 

turlarini qamrab oladigan ta’rifni qo‘llash (Filippin, Mo‘g‘uliston tajribasi).
2.	 Ta’lim va ko‘nikmalari past bo‘lgan norasmiy bandlar (shu jumladan mehnat bozoriga endigina 

kirayotganlar)ni zamonaviy bilim va ko‘nikmalarga o‘rgatadigan ixtisoslashgan o‘quv markazlarini respublika 
miqyosida tashkil etish orqali malakasini oshirish.

3.	 Norasmiy bandlarni huquqiy va ijtimoiy jihatdan himoya qilish. Ushbu yondashuv orqali ijtimoiy himoyasi 
past darajadagi norasmiy bandlarning jamiyatdagi himoyasini kuchaytirish mumkin, chunki mamlakatimizda bu 
yo‘nalishda hali yetarlicha e’tibor berilmagan.

4.	 Norasmiy ish beruvchilar reyestrini yuritish tajribasini joriy etish. Bu orqali, hatto norasmiy mehnat 
holatida ham, texnika xavfsizligi choralariga rioya qilinishini tartibga solish imkoniyati yaratiladi.

5.	 Chet elda mehnat faoliyatini olib borayotgan migrantlarni pensiya tizimiga jalb etish mexanizmini 
yaratish. Mamlakatimizda mehnat muhojirlari soni 1 million 300 ming kishidan ortiq bo‘lishiga qaramay, ularning 
ish stajini hisobga olish tizimi hozircha mavjud emas.

